
						Vikikaynak, özgür kütüphane

					

					


					
					
					Bu sayfa istinsah edilmiş
eydür



dirse hân 

boynı uzun bedevî atı vergil bu oglana 

binid olsun hünerlidür

agayıldan tümen koyun vergil bu oglana

şişlik olsun erdemlidür

kaytabânda kızıl deve vergil bu oglana

yüklet olsun hünerlidür

aşlu bân ev vergil bu oglana

gölge olsun erdemlidür

çiginikuşlu cebe ton ver bu oglana

geber olsun hünerlidür

beglik vergil bu oglana

taht vergil erdemlidür




bayındır hânuñ ag meydânda bu oglan bogayıla ceng edüp öldürüpdür senün ogluñ adı bogaç hân olsun adını ben verdüm yaşını allâh versün dedi dirse hân ogluna beglik verdi taht verdi oglan tahta çıkıcak babasınuñ kırk yigidi añılmaz oldı ol kırk yigid hased edüp eyitdiler 

bu oglan zuhur edeli dirse hânuñ nazarı bize egsük oldı gelüñ bu oglanı babasına yavuzlayalum ola kim babası bu oglanı öldüre gene bizüm hürmetimüz hürmetimüz 'izzetümüz artuk ola dediler vardı bu kırk yigit iki bölük oldılar evvel yegirmisi bir kov getürdi eyitdiler 

dirse hânum görürmisin neler oldı neler oldı yarımasun yarçımasun senüñ ogluñ kür kopdı ercel kopdı kırk yigidin boyına aldı kalın oguzuñ üstine yörüyiş etdi neyerde bir gözel gördi ise çeküp aldı ag sakallu kocanuñ agzına sögdi ag bürçeklü karınuñ saçın yoldı akan durı

